
                   DEN NORSKE KYRKJA

                Gol og Herad sokneråd

Møtebok

for

GOL OG HERAD FELLESRÅD

Møte torsdag 26.11.2020 

Møtestart:
kl 09.30 i Gol kyrkje
Møteslutt:

kl 11.45
Til stade:



Medlemer:
Gunn Astrid Frøysok, Ole Dag Møllerplass, Jorunn Viljugrein Stake, Inger Lagmannsgård, Hilde Midtgård, Evi Anita Torp,  Olveig Synnøve Engene og Arnstein Bleiktvedt

Varamedlem:
Bjørg Møllerplass

Ingen møtte frå kommunen
Andre:

Anne Gerd Jorde, sekretær  

Forfall:
Wenche Dahl-Michelsen Fløysand og Kristin Bakke Haugen
SAKER:

FR-sak  43/20:
Godkjenning av møteprotokoll frå møtet 14.10.2020

FR-sak  44/20:
Psykososial kartlegging - orienteringssak

FR-sak  45/20:
Rapport etter vernerunde - orienteringssak

FR-sak  46/20:
Høyring- Fjernmøter og skriftleg sakshandsaming i kyrkjelege rådsorgan

FR-sak  47/20:  Møteplan 2021
FR-sak  48/20:
Orienteringssaker

FR-sak 43/20:  GODKJENNING AV MØTEPROTOKOLL  FRÅ MØTE 14.10.2020
Arkiv 012.2

Saksdokument:

1.Møtebok frå møtet 14.10.2020.
Dokumentet  ligg ved saka.

Saksopplysningar:

	Møtebok frå møtet i Gol og Herad fellesråd i møte 14.10.2020 vert lagt fram for eventuelle korrigeringar og til godkjenning.  


Framlegg  til vedtak:
Gol og Herad fellesråd godkjenner møteboka frå møte 14.10.2020
Gol og Herad fellesråd i møte 26.11.2020
VEDTAK :

Gol og Herad fellesråd godkjenner møteboka frå møte 14.10.2020
FR-sak 44/20:  
PSYKOSOSIAL KARTLEGGING OG HANDLINGSPLAN – 




ORIENTERINGSSAK.












Arkiv 254

Saksdokument:

1. Kartlegging av psykososialt arbeidsmiljø gjennomført i juni 2020

Dokument 1 ligg ved saka.

Saksopplysningar:

I forkant av HMS samling i juni med heile staben, prosten og kontaktperson frå HAVA, vart det gjennomført ei psykososial kartlegging av arbeidsmiljøet.  Det var 4 av 6 tilsette som svara på denne.  Sokneprest og kyrkeverje var ikkje medrekna til å svare.

Resultatet ligg ved i dokument 1.  Resultatet vart lagt fram på HMS samlinga for heile staben. På denne samlinga hadde prost Sveinung Hansen tema om roller og forventningar.  Det var samtale og oppfordring til å drøfte dette vidare i staben.

Mange av personalet syns det er vanskeleg å setja ord på forventningar til kvarandre.  Det vart foreslått å heller ta dette opp i medarbeidarsamtaler saman med det punktet i undersøkinga som omhandlar å bli sett krav til.  Dette punktet har alltid gjennom mange år scora lågare enn dei andre punkta.  Gjennom medarbeidersamtalar denne hausten har det kome fram fleire nyansar rundt dette spørsmålet. Kyrkjeverja har tolka svara på dette spørsmålet som at folk meiner dei får for lite krav, mens mange ser på dette spørsmålet meir som at det er negativt å ha for store krav. Fortsatt to samtaler som vart utsett 

Det er planlagt ei temasamling saman med HAVA og staben i januar.  Tema der blir risikovurdering Det er sett opp to tema: Risikovurdering og forventningar til kvarandre.

Kyrkjekontoret har ei fast avtale med bedriftshelsetenesten om tenester 10 timar i året.  

Dei deltok blant anna med vernerunder i 2020 og temasamling i 2021.
Framlegg til vedtak:

Kartlegging av psykososialt miljø 2020 vert teke til orientering.

Gol og Herad fellesråd i møte 26.11.2020
VEDTAK :
Kartlegging av psykososialt miljø 2020 vert teke til orientering
FR-sak 45/20:
RAPPORT ETTER VERNERUNDE 2020












Arkiv: 254

Saksdokument:

1. Rapport etter vernerunde  26.juni 2020. 
Dokumentet 1 ligg vedlagt.

Saksopplysningar:

Det vart gjennomført vernerunde ved kyrkjekontoret og i båe kyrkjene 26. juni 2020. 

Vernerunda vart gjennomført av verneombuda både for prest og fellesråd, prost, kyrkjeverje og representant frå HAVA (bedriftshelsetenesten).  Soknepresten i Gol er verneombud for alle prestane i Hallingdal og deltok på runden.

Det er laga ein rapport  etter vernerunden med oppgaver, kven som gjer kva og tidsfristar. Det er også teke med nokre punkt som vart kommentert, men som ikkje har risiko i seg i følgje HMS. Dette er markert i skjema.
Det er ingen graverande avvik som vart oppdaga, men ein del ting å arbeide vidare med og nokon tiltak som blir sett i verk for å gjera arbeidsplassen endå betre og tryggare med tanke på HMS.

Økonomi:

I handlingsplanen kjem det fram behov for nokon mindre endringar og investeringar.   Mesteparten er tiltak som kan dekkast over vanleg driftsbudsjett. Utbetring av kloakken er eit større prosjekt som mest sannsynleg er for stort til å dekkast over driftsbudsjettet. 

I tillegg ligg det inne nokon kommentarar som ikkje er HMS arbeidet. Dette gjeld blant anna kyrkjetekstilar i Gol kyrkje i raudt og kvitt. Soknerådet må ta stilling til om dette skal prioriterast å kjøpe inn.

Vurderingar:

Det ligg ingen store avvik, men ein del punkt å få på plass.
Framlegg  til vedtak:

1. Gol og Herad sokneråd tek rapporten frå vernerunde med handlingsplan frå juni2020 til orientering.  

2. Vedlikehaldsutgiftene vert dekka gjennom driftsbudsjettet innanfor dei rammene som finns for 2020 og 2021.

3. Større innkjøp som ikkje er prekære for tryggleiken, må sjåast i samanheng med inventarbudsjettet for 2021 samt gåvekontoane frå sokneråda.

4. Utgifter til utbetring av kloakken ved Gol kyrkje må innarbeidast i økonomiplan frå 2022.

Gol og Herad fellesråd i møte 26.11.2020
VEDTAK :

1. Gol og Herad sokneråd tek rapporten frå vernerunde med handlingsplan frå juni2020 til orientering.  

2. Vedlikehaldsutgiftene vert dekka gjennom driftsbudsjettet innanfor dei rammene som finns for 2020 og 2021.

3. Større innkjøp som ikkje er prekære for tryggleiken, må sjåast i samanheng med inventarbudsjettet for 2021 samt gåvekontoane frå sokneråda.

4. Utgifter til utbetring av kloakken ved Gol kyrkje må innarbeidast i økonomiplan frå 2022

FR-sak 46/20: 
HØYRING – FJERNMØTER OG SKRIFTLEG SAKSHANDSAMING I KYRKJELEGE RÅDSORGAN

Saksdokument: 

1. Høyringsnotat – Fjernmøter og skriftleg sakshandsaming i kyrkjelege rådsorgan

Dokument 1 ligg ved saka.

Saksopplysningar:

Det er mange saker som er på høyring innafor Den norske Kyrkje for tida og ein av dei er sak om fjernmøter og skriftleg sakshandsaming i kyrkjelege rådsorgan.

Frist for uttale er 30. november.

Det blir vist til vedlagt høyringsnotat.  Det er ingen konkrete spørsmål i denne høyringa, men generelle synspunkt på det som er lagt fram.  Det var i Kyrkjemøte i 2019 lagt fram forslag om å kunne bruke fjernmøter på enkelte av bispedømmerådsmøta.  Dette betyr møter der medlemane ikkje sit i same rom, men at dei via tekniske hjelpemidlar kan (sjå), høyre og kommunisere med kvarandre.  Under pandemien som nå pågår vart det laga ei hasteforskrift som tillet slike møter.  Denne forskrifta varer til 1. mai 2021.  Nå er det lagt fram eit forslag på permanent grunnlag som gir råda muligheit til fjernmøter om dei ynskjer det.

Det er spesielt to faktorar som vert drøfta i høyringsnotatet:

· Diskusjon om korleis ein løyser digitale møter i samband med at dette er offentlege møter som er opne for publikum.  Her blir det i forslaget ikkje stilt så store krav til sokneråd og fellesråd som til bispedømmeråd og kyrkjeråd.

· Løysing av tausheitsbelagte saker der møtene skal stengast for publikum.  Også her er det strengare krav til bispedømmemøte og kyrkjeråd der det blir stilt krav til tekniske løysingar og to-trinns pålogging enn til sokneråd og fellesråd der medlemene sjølve har eit ansvar for at ingen utanforståande får med seg kva som blir sagt.
Høyringsnotatet tek også opp muligheit for hastevedtak ved skriftleg sakshandsaming.  Då møtast ikkje deltakarane, men alle får tilsendt sakspapira samtidig og alle må vera einig i forslag til vedtak for at vedtaket skal vera gyldig.

Viser til vedlagte høyringsdokument der desse spørsmåla blir drøfta.

Rådet må på møtet fatte vedtak om uttale eller ei og synspunkt på saka.

Framlegg  til vedtak:

Ingen framlegg til vedtak.

Gol og Herad fellesråd i møte 26.11.2020
VEDTAK :

Rådet er einig i framlegget til reglar for fjernmøter.

FR-sak 47/20:
MØTEPLAN 1. HALVÅR  2021

Saksopplysningar:

Møteplana gjeld både for soknerådet og fellesråd ssakerder det er med kommunal representant i tillegg til soknerådet. På grunn av dette må møteplana leggast opp slik at møtene ikkje kolliderer med kommunale utvalsmøter.

Etter økonomireglementet og forskrifter skal budsjettet vedtakast seinast 1 månad etter at løyvingane frå kommunen er kjent. Dette tilseier eit møte innan 15. januar.

Rekneskapen vera klar innan 15. februar og årsrekneskap og årsmelding handsamast før 1. mars.  Her bør ein unngå møte i vinterferieveka.

For soknerådet bør ein tilpasse møta i forhold til konfirmasjonane og eventuelle konfirmantfestar (noko usikkert i 2021 pga covid-19)

Framlegg til vedtak:
Gol og Herad sokneråd inklusiv fellsrådsaker har møte følgjande dagar:

Torsdag 14. januar 

Torsdag 18. februar 

Torsdag 18.mars

Torsdag 15.april 

Torsdag 20. mai – eller bruke dette møtet til ei strategisamling i perioden jan-mars.

Torsdag 17.juni (alternativt 10. juni om maimøtet blir kutta)

Møtene starter kl 08.00 med soknerådssaker med fellesrådssaker i etterkant ca kl 10.00.

Frå handsaminga:
Møteplanen er samkøyrt med soknerådsmøtene og lagt for heile året.

Gol og Herad fellesråd i møte 26.11.2020
VEDTAK :

Møteplana for 2021 ser slik ut:

Torsdag 14. januar (Berre fellesrådssaker frå kl 08.00 omd et ikkje kjem på soknerådssaker)

Torsdag 18. februar

Torsdag 18. mars

Torsdag 15. april

Torsdag 20. mai

Torsdag 2. september
Torsdag 21. oktober

Torsdag 25. november
FR-sak 48/20:
ORIENTERINGAR

· Brannvatn og sprinkelsentral i Gol kyrkje 
Nå er brannvatnet ferdigstilt og sett i drift.

Står att ein nøkkelboks til brannvesenete som skal monterast på pumpehuset og skifte av lås i pumpehuset slik at det blir same nøkkel som til kyrkja.

· Lønnsoppgjeret til mekling i midten av desember
Mekling i lønsoppgjeret 10. og 11. desember.  Ein eventuelt streik tidlegast frå 12. desember.

Dersom lønsoppgjeret kjem i hamn før jul, vil lønsavdelinga køyre ei 13. lønskøyring slik at vi tillegga med i rekneskapen for 2020.

· Tjuverialarmar i kyrkjene
Det er bestilt tjuverialarm både til Gol og Herad kyrkje frå Sector Alarm.  Fekk eit tilbod under ei kampanje.

· Søknad om midlar til digitalt utstyr for streaming, filming, overføring til Helsetunet
Det er søkt om prosjektmidlar til utstyr slik at vi sjølve kan strømme gudstenester og konserter mm. Vi har søkt om utstyr for 59 200  kr u/mva (kr 74 000 m/mva). 

· Tilbakebetaling frå KNIF forsikringselskap
Forsikringsselskapet som kyrkja forsikrar kyrkjer og bedehus mm og deler ut att noko av overskot til kundane.  I år har vi nå fått tilbakebetalt 7 903 kr (ca 15% avpremien)

· Rammeavtaler graving og elektrisk arbeid
Det er sendt anbudsdokument til 4 elektrofirma i Gol og 3 maskinfirma. Dette gjeld rammeavtaler for neste 3 år på elektroarbeid og graving på kyrkjegardane. Frist og anbudsopning er 8. desember.

· Budsjett 2021
Det har kome signal om at vi ikkje kjem til å få alt vi har søkt om av tilskot frå kommunen neste år.  
Til drøfting og eventuelt synfaring

·  Eigedomsgrenser ved utvidinga av kyrkjegarden
Dette er eit spørsmål som kom opp i samarbeid med oppmålingsavdelinga.  Kvar skal grensene gå i forhold til muligheit for å rydde skog osv på nedsida av den nye gravplassen og eventuelle buffersoner mot landbrukseigedom. 

Dette er eit tema som må drøftast både med grunneigar og kommune, men som soknerådet som fellesråd treng å seia noko om.
Gol og Herad fellesråd i møte 26.11.2020
VEDTAK :

1. Sakene blir teke til orientering.

2. Fellesrådet går for dei grenser for eigedomskjøp for utvding av gravplassen ved Gol, som ligg i forslag frå Aplan Viak med 4 meter buffersone nedover og kjøp fram til gjerdet mot vest.  Området mot vest 7-8 meter lenger bort enn planlagt gravplass, kan på sikt vera mogeleg med utviding av ein minnelund til.
___________________________________________________________________________

Adresse:
Kyrkjekontoret
Telefon 32 02 90 00
Bankgiro: 2324 07 12296


Gol Kommunehus
           E-post: kyrkja@gol.kommune.no   Org.nr: 976 989 988



Gamlevegen 4

 



3550 Gol


